
 

BOSNA I HERCEGOVINA 

FEDERACIJA BOSNE I HERCEGOVINE 

KANTON SARAJEVO  

OPĆINSKI SUD U SARAJEVU  

Broj: 65 0 K 1059977 23 Kps 

Sarajevo, 21.02.2024. godine  

 

 

U  IME FEDERACIJE BOSNE I HERCEGOVINE  

 

Općinski sud u Sarajevu, sudija za prethodno saslušanje Amela Skrobo Kadrić, uz učešće 

zapisničara Danijele Lalović, u krivičnom predmetu protiv optuženog M.P. zbog krivičnog djela 

krivotvorenje isprave iz člana 373. stav 1. KZ F BiH, u vezi sa članom 55. istog Zakona, 

rješavajući po optužnici Kantonalnog tužilaštva Kantona Sarajevo, broj T09 0 KT 0187382 23 od 

09.11.2023. godine, nakon održanog ročišta za saslušanje optuženog, u prisustvu optuženog M.P. 

i tužioca Kantonalnog tužilaštva Kantona Sarajevo Amine Ruždić, primjenom člana 353. Zakona 

o krivičnom postupku Federacije Bosne i Hercegovine (ZKP FBiH), dana 21.02.2024. godine, 

donio je i javno objavio slijedeću 

 

 P R E S U D U 

 

OPTUŽENI: M.P., nadimak M., sin E.P. i majke A., rođ. M., rođen .... godine, u mjestu U.,  

opština V.,  ul. ....., opština N.G., po narodnosti ..., državljanstvo BiH, po zanimanju vozač, 

zaposlen u KJKP “...”, oženjen, otac troje djece, završena SSS, KV vozač i KV mašinbravar, 

služio vojsku JNA 1986/1987. godine, bez odlikovanja, srednjeg imovnog stanja, JMB ..., 

neosuđivan, po izjavi ne vodi se drugi krivični postupak protiv njega.  

 

 

K R I V   J E 

Što je: 

 

Dana 24.11.2008. godine u ulici .... broj ..., Sarajevo, u svoj personalni dosje KJKP „...“ d.o.o. 

Sarajevo gdje je do tada obavljao poslove ... od 2000. godine, lično dostavio ovjerenu kopiju 

diplome o završenoj Mješovitoj srednjoj saobraćajnoj školi Sarajevo broj ... pod rednim brojem u 

matičnoj knjizi ... od 24.02.2006. godine kojom je navodno stekao zvanje saobraćajni tehničar u 

drumskom saobraćaju iako je bio svjestan da se radi o lažnoj diplomi i da upotrebljava lažnu 

ispravu što je i htio, a potom, kada je odlukom Fonda PIO BiH proglašen invalidom II kategorije, 

tokom aprila 2019. godine podnio prijavu IPI institutu za privredni inžinjering d.o.o. Zenica za 

polaganje stručnog ispita za kontrolora vozila kada je kao dokaz o zadovoljenju odgovarajuće 

stručne spreme dostavio i gore navedenu diplomu Mješovite srednje saobraćajne škole Sarajevo 

znajući da je ista krivotvorena, te da nema odgovarajuću stručnu spremu, a nakon što je položio 



navedeni ispit i nakon što mu je od strane Federalnog ministarstva prometa i komunikacija i to 

IPI Instituta za privredni inžinjering d.o.o. Zenica izdato Uvjerenje o položenom stručnom ispitu 

za kontrolora tehničke ispravnosti vozila broj ... od 29.04.2019. godine, dana 10.06.2019. godine 

podnio zahtjev generalnom direktoru “...” da ga rasporedi na poslove Glavni kontrolor 

ispravnosti vozila - evidentičar stanja vozila na koje poslove je odlukom direktora raspoređen 

dana 25.06.2019. godine, a koje poslove i danas obavlja, sve na osnovu navedene krivotvorene 

isprave. 

 

Dakle, u više navrata upotrijebio lažnu ispravu kao pravu. 

 

Čime je počinio krivično djelo krivotvorenje isprave iz člana 373. stav 1. KZ F BiH, u vezi sa 

članom 55. istog Zakona 

 

Na osnovu člana 350. stav 1. Zakona o krivičnom postupku FBiH, sud okrivljenom izdaje   

 

KAZNENI NALOG 

 

Kojim se M.P. u skladu sa optužnicom zbog krivičnog djela krivotvorenje isprave iz člana 373. 

stav 1. KZ F BiH, u vezi sa članom 55. istog Zakona, te primjenom odredbi člana 62. KZ F BiH,  

izriče:   

USLOVNA OSUDA 

 

kojom se za počinjeno krivično djelo krivotvorenje isprave iz člana 373. stav 1. KZ F BiH u vezi 

sa članom 55. istog Zakona utvrđuje kazna zatvora u trajanju od  (6) mjeseci i istovremeno 

određuje da se ista neće izvršiti ukoliko u roku od 2 (dvije) godine od dana pravosnažnosti 

presude ne počini novo krivično djelo.  

 

U skladu sa odredbom člana 202. stav 1. ZKP F BIH Sud obavezuje optuženog na dužnost 

naknade troškova krivičnog postupka u iznosu od 20,00KM. 

 

Na osnovu člana 78. KZFBiH, optuženom se izriče sigurnosna mjera oduzimanja predmeta i to 

krivotvorena diploma o završenoj Mješovitoj srednjoj saobraćajnoj školi Sarajevo broj ... pod 

rednim brojem u matičnoj knjizi ... od 24.02.2006. godine 

 

O b r a z l o ž e nj e 

 

Kantonalno tužilaštvo Kantona Sarajevo je optužnicom broj T09 0 KT 0187382 23 od 

09.11.2023. godine, optužilo M.P. da je radnjama opisanim u optužnici počinio krivično djelo 

Krivotvorenje isprave iz člana  373. stav 1. KZ F BiH u vezi sa članom 55. istog Zakona. 

 



Predmetnom optužnicom tužilaštvo je zatražilo od ovog suda da na temelju člana 350. stav 1. 

ZKP FBiH prema optuženom izda kazneni nalog kojim će mu se izreći uvjetna osuda kojom se 

optuženom za krivično djelo Krivotvorenje isprave iz člana 373. stav 1. KZ FBiH utvrđuje kazna 

zatvora u trajanju od 6 (šest) mjeseci, te se istovremeno odrediti da se ista  neće izvršiti ukoliko 

optuženi u roku 2 (dvije) godine, od dana pravomoćnosti presude, ne počini novo krivično djelo. 

Sudija je razmotrio zahtjev za izdavanje kaznenog naloga i utvrdio da ne postoje razlozi za 

odbačaj zahtjeva predviđeni u članu 351. stav 1. ZKP FBiH. Razmatrajući zahtjev za izdavanje 

kaznenog naloga sudija je utvrdio da podaci iz optužnice i spisa krivičnog predmeta pružaju 

dovoljno osnova za izdavanje kaznenog naloga i da se prema tim podacima ne može očekivati 

izricanje neke druge krivične sankcije ili mjere. Sudija je odlučio da prihvati zahtjev za izdavanje 

kaznenog naloga i 11.12.2023. godine je potvrdio optužnicu.   

 

Na ročištu za saslušanje optuženog i izricanje kaznenog naloga, optuženi se izjasnio da je kriv za 

krivično djelo koje mu je optužnicom stavljeno na teret i da prihvata predloženu sankciju. 

Sud je ocijenio dokaze koje je tužilaštvo prikupilo tokom postupka i to:  

- ovjerena fco. Potvrda o privremeno oduzimanju predmeta MUP KS, Četvrta 

policijska uprava, Odjeljenje krim. policije Novi Grad broj: 02/11-4-394/21 od 

10.12.2021. godine (x 12), 

- ovjerena fco. Zapisnik o privremenom oduzimanju predmeta MUP KS, Četvrta 

policijska uprava, Odjeljenje krim. policije Novi Grad broj: 02/11-4-394/21 od 

10.12.2021. godine (x 6), 

- Potvrda o privremenom oduzimanju predmeta, od D.A., MUP, PU Novi Grad, 

Sarajevo, broj: 02/11-4-327/23 od 20.09.2023.godine (2x), 

- Zapisnik o privremenom oduzimanju predmeta, od D.A., MUP, PU Novi Grad, broj: 

02/11-4-327/23 od 20.09.2023.godine, 

- Akt, sa dostavom podatka, JU Srednja škola za saobraćaj i komunikacije, djl. ... od 

22.06.2023.godine, 

- ovjeren fco. Akt dostave podatak, JU Srednja škola za saobraćaj i komunikacije, djl. 

br. ... od 08.09.2021.godine, 

- ovjeren fco. Akt Informacije o uočenim nepravilnostima u toku postupka provjere 

vjerodostojnosti diploma zaposlenih lica u preduzeću KJKP „...“ d.o.o. Sarajevo, 

Ured za borbu protiv korupcije i upravljanje kvalitetom, broj: ... od 

15.09.2021.godine, 

- ovjeren fco. Akt dostave informacija, JU Srednja škola za saobraćaj i komunikacije, 

djl. ... od 19.05.2022.godine, 

- ovjeren fco. Akt sa dostavom podataka KJKP „...“ d.o.o. Sarajevo broj: ... od 

07.10.2021. godine, 

- ovjeren fco. Akt sa dostavom podataka KJKP „...“ d.o.o. Sarajevo broj: ... od 

13.12.2021. godine,  



- ovjeren fco. Diploma o završenoj srednjoj školi, Mješovita srednja saobraćajna škola, 

Sarajevo, školska godina 2005/2006 godine, djelovodni broj ... od 24.02.2006. 

godine, Sarajevo, 

- Ugovor o radu na ime  M.P., broj: ... od 25.06.2019.godine, Ugovor o radu na 

neodređeno vrijeme na ima M.P., broj: ... od 09.07.2001. godine, Ugovor o radu na 

ime M.P., broj: ... od 20.07.2015. godine, Ugovor o radu na neodređeno vrijeme na 

ime M.P., broj: ... od 07.07.2000. godine, 

- Akt, Kantonalno Javno Komunalno preduzeće, „...“ d.o.o. Sarajevo, broj: ... od dana 

27.06.2023.godine, 

- Uvjerenje o položenom stručnom ispitu za kontolora tehničke ispravnosti vozila, na 

ime M.P., broj: ....godine od 29.04.2019.godine, Zenica,  

- fco. Akt, Svjedočanstva o završenom obrazovanju, za vozača motornih vozila, Treći 

stepen stručne spreme, Saobraćajni školski centra, Saobraćajna škola, Sarajevo, 

školska godina 88/89 godina, pod djelovodnim brojem ..., od 09.02.1989. godine, 

Sarajevo, 

- Zapisnik ispitne komisije u Mostaru, polaganje ispita za voditelja ili kontrolora, na 

ime M.P., broj: ...-_____/19, od 27.04.2019.godine, 

- Akt, Test, Pitanja za kontrolora stanice tehničkog pregleda, na ime M.P., gupa 36., 

- Prijava za obuku i polaganje stručnog ispita za rad na stanici tehničkog pregleda 

vozila, na ime M.P., od 05.04.2019.godine, 

- Akt, Mervik, podaci o kondidatu, M.P., od dana 11.04.2019.godine, 

- Akt, Rješenje o formiranju Povjerenstva za osposobljavanje i polaganje stručnih 

ispita za voditelja stanice tehničkog pregleda i kontrolore tehničke ispravnosti vozila, 

Federalno Ministarstvo prometa i komunikacije, broj: ... od 23.04.2019.godine, 

- Akt, Mervika, Zapisnik o primopredaji dokumentacije kandidata koji su prošli obuku 

kod SI Mervik d.o.o., u periodu od 11.04. do 13.04.2019.godine, od dana 27.04.2019. 

godine, Sarajevo, 

- Akt, Mervik, Dostava informacija, broj: ... od 27.06.2023.godine, sa prilogom 1., 

Podaci o kandidatu, od 11.04.2019.godine, sa prilogom 2. i 3., Obuka kandidata za 

sticanje uvjerenja za rad na stanicama tehničkog pregleda vozila u organizaciji 

Stručne institucije Mervik d.o.o. Sarajevo u terminu 11.04.2019. – 

13.04.2019.godine,  

- Akt, IPI - Instituta za privredni inženjering d.o.o., broj: ... od 23.06.2023.godine, 

- Akt, Dostave informacija, Federalno ministarstvo prometa i komunikacije, broj: ... od 

26.06.2023.godine, 

- Akt dostavljanja dokumentacije, Federalni zavod za mirovinsko i invalidsko 

osiguranje Federalni zavod za penzijsko i invalidsko osiguranje, Kantonalna 

administrativna služba za Kanton Sarajevo, broj: ... od 06.09.2023.godine, sa 

prilozima fco. ovjeren akt Rješenja, Federalni zavod za mirovinsko i invalidsko 

osiguranje, Federalni zavod za penzijsko i invalidsko osiguranje, Mostar, broj: ..., 



MB/OB: ... od 27.11.2018.godine, Sarajevo, fco.ovjeren akt Nalaz, ocjena i mišljenje, 

na ime M.P., broj: ... od 09.05.2018.godine, fco. ovjeren Akt Žalbe M.P., na rješenje 

direktora Kantonalne administrativne službe Federalnog zavoda za penzijsko i 

invalidsko osiguranje, od 11.09.2018.godine, fco. ovjeren akt Rješenje, na ime M.P.,  

Federalni zavod za mirovinsko i invalidsko osiguranje, Federalni zavod za penzijsko i 

invalidsko osiguranje, Kantonalna administrativna služba Kantona Sarajevo, broj: ... 

od 28.08.2018.godine, fco. ovjeren akt Nalaz, ocjena i mišljenje, M.P., Insistut za 

medicinsko vještačenje zdravstvenog stanja, Odjeljenje za prvostepeni postupak, broj: 

..., fco. ovjeren Akt, Zahtjeva za ostvarivanje prava iz mirovinskog/penzijskog i 

invalidskog osiguranja, od 23.01.2018.godine, fco. ovjeren Akt, Izvještaj sa nalazom i 

mišljenjem izabranog doktora medicine primarne zdrastvene zaštite, Zavod za 

zdrastvenu zaštitu radnika u saobraćaju-Služba opšte medicine, Sarajevo, od 

06.02.2018.godine, fco. ovjren Akt, Podaci o radnom mjestu osiguranika, KJKP „...“ 

d.o.o., od dana 23.01.2018.godine,   

- Akt, dostavljanja informacije, IPI - Insititut za privredni inženjering d.o.o., broj: ... od 

05.09.2023.godine, 

- Akt, dostava infomacije, Mervik, broj: ... od 04.09.2023.godine, 

- Akt, dostava informacije sa prilozima, Federalno ministarstvo prometa i 

komunikacije, broj: ... od 04.09.2023.godine, 

- Akt, Molbe M.P., Invalid II kategorije, u sekotoru ..., od 07.06.2019. godine, 

- ovjeren fco., Akt, Odluke, JKP Sarajevo, broj: ... od 19.06.2001.godine, 

- ovjeren fco., Akt, Molbe M.P., od 04.06.2019.godine, prema JKP „...“ Sarajevo, 

Sektor trolejbuski saobraćaj, zaprimljen 05.06.2001.godine, pod brojem ..., 

- ovjeren fco., Akt, Odluke, JKP “...”, Sarajevo, broj: ... od dana 27.06.2000. godine,  

- ovjeren fco., Akt Molbe M.P., dana 03.03.2000. godine, JKP “...” Sarajevo, 

zaprimljen pod brojem: ... od 03.03.2000. godine,  

- ovjeren fco., Izvod iz kaznene evidencije na ime M.M., R.A., E.A., i M.P., MUP KS, 

Uprava policije, Sektor za pravne, kadrovske poslove i analitiku, Odjeljenje za 

analitiku, planiranje i evidencije broj: ... od 23.05.2022. godine.  

- Akt, dostavljanja MUP, PU Novi grad, broj: ... od 09.10.2023.godine, Zapisnik o 

ispitivanju osumnjičenog M.P., broj: 02/11-4-2757/23 od 09.10.2023.godine, MUP, 

PU Novi Grad, Sarajevo, 

- Akt, MUP, PU V., broj: 02/15-2-03-10-685 od 21.09.2023.godine, dostavljanje 

Službene zabilješke broj: 02/15-2-787/23 od 20.09.2023.godine, 

- Naredba o deponovanju i čuvanju privremeno oduzetih predmeta u sudu, Općinski 

sud u Sarajevu, broj: 65 0 K 935760 23 Kpp 4 od 25.09.2023.godine, 

- Akt, zaprimljen dana 17.01.2022.godine od Općinskog suda, Sarajevo, broj: 65 0 K 

935760 21 Kpp 2 od 14.01.2022. godine, sa Akt Naredbe o privremenom izdavanju 

dokaza deponovanih u sudu, Općinski sud, broj: 65 0 K 935760 21 Kpp 2 od dana 

14.01.2022.godine, 



- Akt, Općinskog suda, Sarajevo, broj 65 0 K 935760 21 Kpp 2 od dana 

20.12.2021.godine, sa Akt Naredbe o deponovanju i čuvanju privremeno oduzetih 

predmeta u Sudu, Općinski sud u Sarajevu, broj: 65 0 K 935760 21 Kpp 2 od dana 

20.12.2021.godine,  

- ovjerena fco., Naredba o privremenom oduzimanju predmeta Općinski sud u Sarajevu 

broj: 65 0 K 935760 21 Kpp od 23.11.2021. godine,   

- Akt, dostavljanje operativnog materijala, MUP, broj: 02/11-4-03-10-2584/23 od 

26.10.2023. godine, sa prilogom Izvještaj o realizaciji naredbe, MUP, PU Novi Grad, 

OKP Novi grad, broj: 02/11-4-3059/23 od 20.09.2023. godine, 

- Naredba o privremenom izdavanju dokaza, Općinski sud u Sarajevu, broj: 65 0 K 

935760 23 Kpp 4 od 19.10.2023. godine, 

- Izvještaj o privremenoj predaji predmeta, Općinski sud u Sarajevu, broj: 65 0 K 

935760 23 Kpp 4 od 23.10.2023. godine, 

- Naredba o deponovanju i čuvanju privremeno oduzetih predmeta u sudu, Općinski 

sud u Sarajevu, broj: 65 0 K 935760 23 Kpp 4 od 25.09.2023. godine,  

- Izvještaj o predmetima dostavljenim u službu za čuvanje, Općinski sud u Sarajevu, 

broj: 65 0 K 935760 23 Kpp 4 od 27.09.2023. godine, 

- Naredba za privremeno oduzimanje predmeta, Općinski sud u Sarajevu, broj: 65 0 K 

935760 21 Kpp 3 od 06.09.2023.godine. 

 

Optuženi nije imao primjedbi na izvedene dokaze, niti je imao svojih dokaznih prijedloga.  

Optuženi je u potpunosti priznao navode iz optužnice i potvrdio da je tačno da je koristio lažnu 

ispravu. 

U konkretnom slučaju, sud nalazi da se upozorenjem učinitelju, uz prijetnju kaznom, može 

ostvariti svrha krivičnopravnih sankcija bez njezina izvršenja, jer isto nije prijeko potrebno radi 

krivičnopravne zaštite u skladu sa članom 60. stav 2. KZ FBiH. 

U skladu sa članom 64. KZ FBiH, uvjetna osuda može biti opozvana ukoliko optuženi tokom 

vremena provjeravanja učini novo krivično djelo.  

 

Na osnovu člana 78. KZFBiH, optuženom je izrčena sigurnosna mjera oduzimanja predmeta i to 

krivotvorena diploma o završenoj Mješovitoj srednjoj saobraćajnoj školi Sarajevo broj ... pod 

rednim brojem u matičnoj knjizi ... od 24.02.2006. godine. 

 

Sud je optuženog u skladu sa odredbom člana 202. ZKP F BIH obavezao na dužnost naknade 

troškova krivičnog postupka u iznosu od 20,00KM. 

 

S obzirom na gore navedeno, donesena je odluka kao u izreci ove presude.  

 

ZAPISNIČAR                                  SUDIJA 

             ZA PRETHODNO SASLUŠANJE                                                                                          

Danijela Lalović                                                                          Amela Skrobo Kadrić 



POUKA O PRAVNOM LIJEKU: Protiv ove presude dozvoljeno je pravo žalbe u roku od 8 

dana od dana prijema presude, a ista se izjavljuje Kantonalnom sudu u Sarajevu, putem ovog 

suda. Žalba se podnosi u dovoljnom broju primjeraka za sud i stranke.  

 

 


